КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса олӧмӧ пӧртысь власьт органъяслӧн канму услугаяс лыддьӧг вынсьӧдӧм йылысь, кутшӧмъясӧс збыльмӧдӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса олӧмӧ пӧртысь власьт органъяслӧн канму услугаяс лыддьӧг вынсьӧдӧм йылысь, кутшӧмъясӧс збыльмӧдӧны «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын» Коми Республикаса Веськӧдлан котырлӧн 2013 во урасьӧм тӧлысь 28 лунся 54 №-а шуӧмӧ татшӧм вежсьӧмъяс: 
Коми Республикаса олӧмӧ пӧртысь власьт органъяслӧн канму услугаяс, кутшӧмъясӧс сетӧмыс збыльмӧдсьӧ «ӧти ӧшиньӧ шыӧдчӧм» принцип серти, сы лыдын Коми Республика мутасын канму да муниципальнӧй услугаяс сетан уна мога шӧринъясын, лыддьӧгын, мый вынсьӧдӧма шуӧмӧн (содтӧд): 
1) «Коми Республикаса удж да йӧзӧс социальнӧя доръян министерство» юкӧдын: 

а)  35 пункт гижны тадзи: 

«35. Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) дырйи сылы ӧтпыр мынтан сьӧм сетӧм.»;

б) содтыны татшӧм сюрӧса 36 пункт: 

«36. Пытшкӧс делӧяс органъясӧн (полицияӧн) да мукӧд инӧд видзан органӧн нуӧдан ӧтйӧза пӧрадок видзӧм серти мероприятиеясын участвуйтігӧн йӧзкост дружинниклӧн доймӧм (ранитчӧм, дой, контузия) понда пӧгибнитӧм (кувсьӧм) дырйи йӧзкост дружинниклӧн семьяӧ пырысьяслы, а сідзжӧ сыӧн видзан йӧзлы ӧтпыр мынтан сьӧм сетӧм.»; 

2) «Коми Республикаса йӧзӧс уджӧн могмӧдӧмӧн веськӧдланін» юкӧдӧ содтыны татшӧм сюрӧса 9 пункт: 

«9. Уджтӧмалысь гражданаӧс уджсикасӧ велӧдӧм да уджсикасӧ содтӧд велӧдӧм, сы лыдын мӧд местаын велӧдӧм.»; 

3) «Коми Республикаса йӧзлысь дзоньвидзалун видзан министерство» 7 юкӧд киритны;

4) содтыны татшӧм сюрӧса юкӧд:

«Коми Республикаса ветеринарнӧй дӧзьӧр служба 

1. Организацияяслы да торъя йӧзлы Коми Республика мутасысь контролируйтан прӧдукция да пемӧсъясӧс, кутшӧмъясӧс колӧ видзны ветеринарнӧй контроль (дӧзьӧр) улын, нуӧм вылӧ разрешение оформитӧм да сетӧм. 
 Коми Республикаса вӧр комитет
1. Вӧр пуктасъяс ньӧбан-вузалан сёрнитчӧмъяс кырымалӧм.».

2. Тайӧ шуӧмыс вынсялӧ сійӧс примитан лунсянь.
Коми Республикаса

Веськӧдлан котырлӧн Веськӧдлысь 

